
ТАҚРИЗИ

роҳбари илмӣ ба таҳқиқи диссертатсионии Суриева Шакармо 
Чоршанбиевна дар мавзуи «Тарбияи ватандӯстии хонандагони 
муассисаҳои таҳсилоти миёнаи умумй зимни омӯзиши “Тоҷикон”-и 
академик Бобоҷон Ғафуров», ки барои дарёфти дараҷаи илмии 
номзади илмҳои педагогй, аз рӯйи ихтиеоеи 13.00.01-Педагогикаи умумй, 
таърихи педагогика ва таҳсилот пешниҳод шудааст

Мубрамии мавзуи таҳқиқи диссртатсионии Суриева Шакармо 
Чоршанбиевна дар омӯзиши осори таърихиву фарҳангии гузаштагони халқи 
тоҷик ва дар ин замина, рушду таҳким бахшидани тарбияи ватандӯстии 
наврасону ҷавонон буда, ба ин васила, тарбия намудани онҳо дар руҳияи ҳифзи 
манфиатҳои милливу давлатӣ, эҳтиром гузоштан ба муқаддасоти давлатӣ, 
расидан ба ҳадафҳои олӣ ва ватандори асил ба камол расидани насли ҷавон 
мебошад.

Суриева Шакармо Чоршанбиевна фаъолияти омӯзгориро пас аз як 
соли дохил шудан ба шуъбаи гоибонаи факултети забон ва адабиёти тоҷики 
Донишгоҳи давлатии шаҳри Хоруг ба номи Моёншо Назаршоев (соли 1996) 
дар муассисаи таҳсилоти миёнаи умумии №38-и деҳаи Вер огоз намуда, то 
соли 2014 дар муассисаи зикршуда ба ҳайси омӯзгори фанни забон ва 
адабиёти тоҷик кор кардааст. Бинобар иваз намудани манзили истиқомат 
соли 2015 аввал дар муассисаи таҳсилоти миёнаи умумии № 4, пас аз он 
(соли 2017) дар гимназияи хонандагони болаёқат ба номи А. Балъамии шаҳри 
Вахдат ба сифати омӯзгори забон ва адабиёти тоҷик фаъолият намудааст. 
Солҳои 2021-2022 дар вазифаи ходими калони илмй ва аз соли 2022 то моҳи 
июни соли 2024 дар вазифаи мудири шуъбаи фанҳои технологияи (таълими 
меҳнат, тарбияи ҷисмонй ва омодагии ибтидоии ҳарбии Пажуҳишгоҳи рушди 
маориф ба номи Абдураҳмони Ҷомии Академияи таҳсилоти Тоҷикистон кор 
карда, айни ҳол ба ҳайси муовини директори МТМУ №150-и ш. Вахдат 
фаъолият дорад.

Кори диссертатсионии Суриева Шакармо Чоршанбиевна аз мукаддима 
3 боб, 9 зербоб, хулоса, тавсияҳо ва рӯйхати адабиётҳо иборат мебошад.

Дар мукаддима мубрамии мавзуи таҳқиқи диссертатсионй асоснок карда 
шуда, дараҷаи омӯзиши масъалаи илмй арзёбй гардида, мавзу ва объекти 
таҳқиқ, ҳадаф ва вазифаҳои он, асосҳои назарию методологй, навгониҳои 
илмй ва аҳаммияти назариявию амалии рисолаи илмй муайян карда шуданд.

Дар боби якум, ки “Асосҳои назариявй-методологии тарбияи 
ватандӯстии хонандагон дар муассисаҳои таҳсилоти миёнаи умумй” муайян



шудааст, довталаби дараҷаи илмй масъалаҳои: адабиёти илмй-педагогй дар 
робита ба мавзуи таҳқиқ ва тахдили он, ҷанбаҳои педагогии ташаккул ва 
тарбияи маънавй-ватандӯстӣ, мазмуни тарбияи ватандӯстй ҳадаф ва вазифаҳои 
он дар раванди таҳсилоти муосир муҳокима кардааст. Ва ба хулосае омадааст, 
ки таҳқиқу баррасии тарбияи ватандӯстии наврасону ҷавонон дар мадди назари 
илмҳои педагогй буд, ҳаст ва минбаъд низ хоҳад монд. Зеро бо дарназардошти 
дигаргуниҳо ва авзои сиёсии ҷаҳони муосир, зарур аст, ки афкори миллй, шуури 
миллӣ-ватандӯстии наели ҷавон тақвият дода шавад. Тарбияи ахлоқию 
маънавии онҳоро баланд бардоштаву ҳисси ватандӯстиашон таҳким бахшида 
шавад. Аз ин рӯ, муассисаҳои таҳсилоти миёнаи умумиро мебояд бештар 
таваҷҷуҳ ба рушди шахсияти хонандагон намуда, риояи принсипҳои 
башардӯстй, гиромидошт ва содиқ будан ба Ватанро ба онҳо омӯзонида, 
ватандорӣ, меҳанпарастй ва арзишҳои миллию умумибашариро дар ниҳоди 
шогирдон парвариш диҳанд.

Дар боби дуюми рисола, ки “Тоҷикон”-и академик Бобоҷон Ғафуров 
ҳамчун осори гаронмоя дар тарбияи ватандӯстии насли наврас” номгузорӣ 
шудааст, диссертант масъалаҳои: нашр ва мазмуни асосии фаслҳои китоби 
“Тоҷикон”, мавқеи тарбияи ватандӯстй дар китоби “Тоҷикон”-ро ба риштаи 
таҳқиқ кашида, дар ин росто, “модели тарбияи ватандӯстии хонандагони 
муассисаҳои таҳсилоти миёнаи умумиро зимни омӯзиши китоби “Тоҷикон”-и 
академик Бобоҷон Ғафуров таҳия кардаву мавриди таҷрибаи педагогй қарор 
додааст. Ва вобаста ба ин, ба арзишманду пурқимат будани ин асар 
андешааҳояшро муфассал ва аз нигоҳи илмй асоснок баён намудааст. Аз ҷумла, 
таъкид кардааст, ки “арзиши Асари “Тоҷикон” дар он аст, ки маълумоту 
далелҳояш раднопазир ва боэътимод буда, ҳимоягари манфиатҳои халқи тоҷик, 
баёнгари дигаргуншавиҳои иқтисодиву иҷтимоии ҳукмрониҳои ҳамон давра, 
дастоварду пешрафтҳои илмию фарҳангӣ ва ҳақшиносиву ҳақиқати таърихии 
халқи тоҷикро равшан месозад. Асари мазкур, аз нигоҳи моҳият дар илми 
педагогика барҷастатарин асар дониста мешавад”. Вобаста ба ин, насли 
ҷавонро мебояд дастовардҳои имрӯзаи халқи худро боназардошти рӯйдодҳои 
дирӯзаву имрӯза беғаразона ва воқеъбинона баҳо дода, ба таърих, фарҳанг ва 
муқаддассоти давлатӣ эҳтиром гузоранд, дар роҳи ҳифзи сарзамини аҷдодӣ 
содиқ бошанд.

Дар боби сеюм, ки “Роҳу усул ва воситаҳои тарбияи ватандӯстии 
хонандагон дар заминаи омӯзиши “Тоҷикон”- и академик Бобоҷон Ғафуров” 
унвон шудааст, муҳаққиқ масъалаҳои: ҷойгоҳи “Тоҷикон”-и Бобоҷон Ғафуров 
дар ташаккули хисси ватандӯстии хонандагон, роҳу усул ва тарбияи насли 
наврас зимни омӯзиши “Тоҷикон”-и Бобоҷон Ғафуров ва меъёрҳо, 
нишондиҳандаҳои дараҷаи тарбияи ватандӯстии хонандагон дар муассисаҳои



таҳсилоти миенаи умумиро мавриди таҳқиқу озмоиш қарор дода, натиҷаи 
озмоиш ва дурустии фарзияи таҳқиқро собит кардаву дар ҷадвалу диаграммаҳо 
нишон додааст.

Мавриди зикр аст, ки дар хулоса ва пешниҳодҳо натиҷаҳои асосии таҳқиқи 
илмй ҷамъбаст гардидаанд.

Нуктаҳои илмй ва натиҷаҳои диссертатсия илман асоснок буда, бо 
далелҳои муътамади назариявию методй ва тахлилй мустаҳкам карда 
шудаанд. Муҳтавои асосии диссертатсия дар мақолаҳои илмии нашргардида ва 
баромадҳои мухталиф дар конференсияҳои сатҳи гуногун инъикос ёфтаанд.

Хулоса, диссертатсияи Суриева Шакармо Чоршанбиевна дар мавзуи 
«Тарбияи ватандӯстии хонандагони муассисаҳои таҳсилоти миёнаи умумй 
зимни омӯзиши “Тоҷикон”-и академик Бобоҷон Ғафуров» барои дарёфти 
дараҷаи илмии номзади илмҳои педагогй аз рӯйи ихтисоси 13.00.01- 
Педагогикаи умумй, таърихи педагогика ва таҳсилот пешниҳод шудааст, ба 
талаботи бандҳои 31, 33-35-и Тартиби додани дараҷаҳои илмй, ки бо қарори 
Ҳукумати Ҷумҳурии Тоҷикистон аз 30 июни соли 2021, № 267 ва Дастурамал 
оид ба тартиби барасмиятдарории диссертатсия ва автореферата 
диссертатсия, ки бо қарори Раёсати Комиссияи олии аттестатсионии назди 
Президенти Ҷумҳурии Тоҷикистон аз 31 марта соли 2021, №3 тасдиқ 
шудааст, ҷавобгӯ буда, ҷиҳати сазовор гардидан ба дараҷаи илмии номзади 
илмҳои педагогй аз рӯйи ихтисоси 13.00.01-Педагогикаи умумй, таърихи 
педагогика ва таҳсилот барои ҳимоя пешниҳод мегардад.

Роҳбари илмй: номзади илмҳои педагогй, 
сармутахассиси шуъбаи фанҳои 
табиатшиносй ва дақиқи Академияи
таҳсилоти Точикистон

